
Fulvia, mater Publi, cum sororibus eius, Caeciliā et Secundā, Publium Rufumque exspectabat.

“Durum est semper exspectare,” Secunda clamavit.  “Viros exspectamus; nihil ispae agimus.  Vita puerorum et virorum  gratior est.  In ludum, in Forum, in locā publi0063ā procedunt.  Sed Roma puellis inimica est.”


“Quid?  Nonne Roma claras mulieres Romanas semper memoriā tenet?” rogavit Caecilia.


“Verum est,” erant verba Fulviae.  “Quis Veturiam, quae Romam servavit, memoriā non tenet?  Coriolanus, filius Veturiae, legem proposuerat, quae civitati non grata erat.  Itaque inimici Coriolanum in fugam dederunt, et is ad Volscos, hostes Romanorum, fugit.  Dux Volscorum factus, ad portas Romae veniebat et urbem occupare parabat.  Veturia cum aliis egregiis mulieribus Romanis ad castra Coriolani processit pacemque petivit.  Coriolanus, verb is matris affectus, dixit, ‘Mater, Romam servavisti.’”

“Et qui Romanus factis Cloeliae non permotus est?”  dixit Caecilia.  “Captiva, ē castris Etruscorum, hostium Romanorum, fugit et flumen tranavit.”

“Eis temporibus facilius erat famam merere quod Romani bellum gerabant,” dixit Secunda.  “Sed nunc pax est.  Quid mulieres in pace efficere possunt?”


“Multa!” respondit Caecilia.  “Nonne Vestales officiis sacris saepe Roman servaverunt, deis inimicis?”  Et quis non Liviam bonam memoriā tenebit.”


“Sed in Forum non procedunt.”


“Nonne Laelia orationes egregias facere poterat?”  Fuliva rogavit.  “Nonne Hortensia causam Romanarum in Forō egit?  In bellō civili triumviri mulieres Romanas pecuniam dare iusserunt.  Sed Hortensia in Forō dixit:  ‘Cur nos pecuniam dare debemus?  Nullam auctoritatem in civitate habemus.  Si hostes venient, pecuniam vobis dabimus, sed numquam pro civili bellō auxilium dabimus.’  His verbis triumviri concedere coacti sunt.


“Pueri Romani de his et de Corneliā, Lucretiā, Tucciā, ipsā Caeciliā Metellā nostrā in ludis legunt audiuntque, et semper legent audientque dum Roma manebit.  Mulieres Romanae bonae civitatem muniunt.  Ubi pericula venient, paratae semper erunt.”
